
Prinz in Gummistiefel

Lustspiel in drei Akten von Lukas Bihler

Personen (ca. Einsatze) 4-6 H/3-5D |9 Pers. ca. 100 Min.
Lunzi Huber (202) Bauer, langsamer und gemiitlicher Charakter
Kathi (149) seine Magd, liebenswiirdig

Hansruedi Hassig (67) Nachbar, missgtinstig

Sam Brun* (127) Schweizer Botschatfter, stets korrekt
Hagendorn* (49) Reporter, mal aufdringlich, mal dezent
Amstutz (70) Metzger, maskulin

Silvia* (109) Nachbarin, leichter Charakter

Heidi* (66) Tierschutzaktivistin, penetrant

Ambros (55) Bodyguard, stark

*Diese Rollen kénnen mit leichten Anpassungen von Herren oder Damen gespielt werden

Zeit: Gegenwart
Ort der Handlung: Bauernstube

Das Recht zur Auffihrung:

Es sind mindestens 10 neue Texthefte vom Verlag kauflich zu erwerben.
Das Ausleihen oder Abschreiben der Pflichtexemplare ist untersagt und
wird notigenfalls gerichtlich geahndet. (Gesetz betreffend Urheberrecht)

Bezahlung einer Auffihrungsgebuhr fur jede Auffihrung zugunsten des
Autors an den Theaterverlag Breuninger in Aarau. Die Auffihrungsrechte
sind vor den Proben beim Verlag einzuholen.

Vereine, die diese Bestimmungen zu umgehen versuchen, haben die
doppelten Auffiihrungsgebihren zu bezahlen.

Verfasser und Verlag

Unsere Texthefte sind in den Formaten A-4 (gross) und A-5 (klein)
erhéltlich. Bitte geben Sie bei der Bestellung die gewlinschte Grosse an.



Inhaltsangabe:

Das englische Konigshaus ist in Aufruhr! Der Kdnig soll in jungen Jahren
ein amuréses Abenteuer mit einer Schweizerin gehabt haben, aus der ein
uneheliches Kind entstanden ist. Sam, ein Schweizer Botschafter aus
Grossbritannien, macht sich auf die Suche nach dem potenziellen
Thronfolger. Seine Recherche fuhrt ihn auf den Larchenhof zu Lunzi Huber,
einem zufriedenen Bauer mit gemditlichem Charakter. Tauscht der Bauer
bald seine Gummistiefel und Mistgabel gegen Krone und Zepter?

Es qilt Lunzis wahre Herkunft zu beweisen. Grundsatzlich wirde ein Pass
als Bestatigung reichen — doch wo ist der? Lunzi freundet sich mit der
Vorstellung an, ein echter Prinz zu sein. Sein grosstes Problem aber: Wie
bringt er seine Kihe unversehrt nach London? Derweil will sich Lunzis
neidischer Nachbar unbedingt in die kdnigliche Angelegenheit einmischen,
um selbst den Thron zu besteigen.

Ob englische Konigskultur und Stallgeruch zusammenpassen, klart dieses
Theaterstick auf humorvolle Art und Weise.

Buhnenbild:

Das Buhnenbild zeigt eine einfache Bauernstube auf dem Larchenhof.
Hinten ist die Eingangstire. Links fuhrt eine Tire in die Kiche, rechts eine
ins Schlafzimmer. Es kann auch mit einem allgemeinen Abgang gearbeitet
werden. Links neben der Eingangstire befindet sich ein Fenster, das sich
offnen lasst, rechts ein Buffet oder ein Konsolentisch. In der Mitte gibt es
einen Tisch mit Stuhlen. Auf dem Tisch steht eine Blumenvase mit Blumen.
Ein Sofa komplettiert die Einrichtung. Im Hintergrund steht ein kleiner
Waschestander oder eine kurze Wascheleine wird gespannt. Restliche
Einrichtung nach Gutdinken der Regie.




Anmerkung Requisit:

Das rote Notizblchlein soll optisch in Form, Farbe und Grdosse dem
aktuellen Reisepass &hneln.

Hinweis zur Figur Sam:

Spricht Sam normales Schweizerdeutsch, so heisst die Figur
Samuel/Samira Brun und ist von der Schweizer Botschatft.

Spricht Sam Deutsch mit englischem Akzent, so heisst die Figur
Samuel/Samantha Brown und ist englische/r Minister/in des &ausseren
Departementes.

Hinweis zu den Akten:

Das Stlck spielt ohne zeitliche Spriinge. Die Pausen kénnen problemlos
anders gesetzt werden.

Regie-Booklet:

Fur dieses Stlck ist ein Regie-Booklet erhaltlich. Dieses enthélt
zahlreiche Hilfsmittel wie z. B. eine Requisitenliste oder einen
Szenenplan. Scannen Sie den QR-Code fur weitere Informationen.




1. Akt

1. Szene:
Lunzi, Kathi

Lunzi: (kommt ins Wohnzimmer, tragt Gummistiefel) Hei isch das en Chrampf
gsi im Stall. Oh, ich wiinschti mir en Chnacht. Denn chonnt ich eifach
nume regiere und s Labe gnisse. (macht eine Notiz in ein rotes, kleines
Biichlein) So, de Hugo isch hit zwdi Kilo schwerer gsi. En gsunde
Muni. Und en bsunders schone. Aber ich muess ihn gliich verchaufe —
er wird eifach alt und sorgt nime fiur gnueg Nochschub... &h
Nochwuchs... (setzt sich an den Tisch, legt die Flsse auf den Tisch)

Kathi: (betritt das Wohnzimmer, hat Waschekorb dabei) Lunzi! Nimm dini
drackige Fuess vom Tisch!

Lunzi: Ebe sind d Fiess drackig. Drum han ich d Stiefel jo aabhalte.

Kathi: Nuaut isch! (hilft Lunzi beim Ausziehen der Stiefel) Ich wott en suuberi
Stube! (stellt die Stiefel auf den Tisch, in der Folge beginnt sie an einer
kleinen Leine die Waschestiicke aufzuhangen)

Lunzi: Jo Kéthi, du bisch halt scho en tiichtigi Magd! Die bescht, won ich je
gha han.

Kéathi: Jo es git immer Oppis z wasche oder (schaut sich eine I6chrige Socke
an) z flicke.

Lunzi: Aber d Pause sind halt au schon...

Kathi: Hettisch mir dini Malcherbluse au grad chone gah zum Wasche. Die
isch jo voller Chuehdréack.

Lunzi: Ach was. Das isch nume s Muschter.

Kathi: Aber wieso schmécksch denn eso nach Chuehflade?
Lunzi: Das isch mis neue Schméckiwasser vo Boss.

Kathi: Stinkt aber wie Hugo.

Lunzi: Im Hugo isch doch das gliich. De wird hiit sowieso verchauft. Opper
vom Schlachthuus chunnt denn no verbi.

Kathi: Du hesch de Muni verchauft?

-4 -



Lunzi: Jo. En Metzger holt ihn ab. D Kontrollpapier han ich quasi scho
zwag gmacht. (deutet auf das rote Notizbtichlein — Kathi sieht diese Geste
nicht) En richtig guete Zucht-Stier. Wie méngs Chalbli hett er uf d
Walt gstellt. Han ich alles protokolliert. Aber jetzt loht sini Mannes-,
ah, Muni-Chraft langsam noche.

Kathi: Er hett wirklich es guets Labe gha.

Lunzi: Jo. Han ihn immer guet gstriglet und massiert vom Schnorrli bis
zum Schwanzli.

Kathi: Und nume die zartischte Chrutli hett er zum Frasse becho. Er isch
halt echli en schnaderfrassige... aber Oisne Chieh gohts jo allne
guet.

Lunzi: Ussert d Bella lahmet hinde echli.
Kathi: Ich riib ihre denn echli Chriter ii. Das nitzt immer.

Lunzi: Genau. Wie bi mir! Halsweh: es Glasli Chriter. Haxeschuss: es
Glasli Chriuter. Buchweh: es Glasli Chriuter. Fieber: es Glasli
Chrter.

Kathi: Und wenn trinksch du Wasser?
Lunzi: Eso chrank bin ich no nie gsi. (lacht)
Kathi: Bisch en Plauderi... (lacht mit)

Lunzi: J& ich bin halt en Frohnatur! Ich han sogar bi de Geburt glachet
statt brielet. Du hettisch das luschtige Gsicht vo de Hebamme soélle
gseh, won ich ihre is Gsicht briinzlet han... (lacht)

Kathi: Das Lache wird dir denn wieder vergoh, wenn de Traktor gohsch go
tanke. Hesch du gseh, wie i de Schwiiz die Priise ufe sind?

Lunzi: Das isch mir gliich. Ich tanke sowieso immer nume fir 20 Franke.

2. Szene:
Lunzi, Kathi, Hansruedi

(es klopft)
Lunzi: Wer chlopfet?

Kathi: Wenn ned chasch hellsehe, muesch halt goh luege.

Lunzi: (ruft) Nume ine!!

(Hansruedi Hassig tritt ein. Er wirkt immer gereizt — doch Lunzi und Kathi bleiben
jeweils ruhig und sanftmitig. Hansruedi hat einen Eierkarton dabei)

Hansruedi: Lunzi!

Lunzi: Jetzt lueg au do! De Hansruedi Hassig!

Kathi: Oise guet Nochber!

Lunzi: Was bringt dich do ane?

Hansruedi: Ich han doch geschter bi dir Eier gholt.

Lunzi: Jo, das isch scho moglich. Mir verchaufet die jo schliesslich...
Hansruedi: Jetzt muess ich mich beschware!

Kéathi: Jo was?!

Hansruedi: Ich han doch usdricklich wiissi bstellt. Und lueg emol, was ich
drin gha han?! (entnimmt dem Eierkarton ein braunes Ei) Do! Es bruns!

Kathi: (schaut es sich an) Na-nei, das isch eifach es wiisses Ei, wo chli z
lang i de Sunne glage isch.

Hansruedi: Wahnsinnig luschtig! Es isch sicher scho fuul. Und steihart
Isch es au. (Variante: Das Ei ist eine Attrappe und er kann es ins
Publikum werfen)

Lunzi: Mir hdnd doch nume frischi Eier.
Hansruedi: Ich verlange es neus!!! Es schneewiisses!!

Lunzi: Nur mit de Rueh. Ich hol dir garn es neus! (nimmt Eierkarton, ab in
die Kiiche)

Hansruedi: De Lunzi isch mir immer no es Ratsel, wie de sis Labe
meischteret...!

Kathi: Wie meinsch?

Hansruedi: Nur scho, wo mir zame i d Schuel sind. Denn hand mir emol
zame im Roos Fritz binere Pruefig abgschriebe. Aber de Lehrer hett
nume mich verwutscht.

Kathi: So?



Hansruedi: Und bim Chrippespiel i de 2. Klass hett er mir mini
Lieblingsrolle wegschnappet.

Kathi: De Josef?

Hansruedi: Nei, de Esel. De hett namlich kei Text gha und hett nume
choéne im weiche Stroh ligge.

Kathi: Jaso... jo, das passt zum Lunzi.

Hansruedi: Scho immer hett er welle besser sii, als er eigentlich isch...
und vor zw0i Johr hett er mir sogar no de erst Priis bi de Viehschau
weggschnappt!

Kathi: Was? Dir?

Hansruedi: Nei. Minere Kamilla dank. Die arm Chueh hetts namlich grad
juscht a dem Morge blaiht wie en Luftballon.

Kathi: Ned schon.

Hansruedi: Und drum hett denn sini Bella gwunne. Debii hett die es
schrags Fudli.

Kéthi: Das isch nur en chline Buck im Chassis.

Hansruedi: Und linggs hett sie es langers Horn.

Kathi: Nei, stimmt ned. Sie hett rachts es chirzers.

Hansruedi: De Lunzi hett unverdient gwunne. Also d Bella mein ich.
Kéathi: Ich gseh scho, du bisch ihm sogar no s Zahnweh niidig.

Hansruedi: Eso chonntich dir no mangs Bispiel ufzelle, wo de Linzu mich
emol Ubergange hett. Es isch wurklich fascht zum Lache, was eine im
Labe schafft, obwohl sin IQ ned hécher isch als d Zimmertemperatur.
(drohend) Ich sag dir Kathi, eimol chunnt de Moment, won ich ihm
alles chan heimzahle!

Kathi: Uh, Hansruedi, was regsch dich au so uf?

Hansruedi: (sehr aufgeregt) Ich rege mich jo gar ned uf!!! De Lunzi regt
mich uf. Ich chan mir eifach ned erklare, wie sich de Typ sélber chan
vertrage.

Kathi: Am beschte immer tuuf dureschnuufe...

Hansruedi: Ich gange jetzt hei echli goh aneligge.

Kathi: Am heiterhelle Tag?

Hansruedi: Ha ned umesuscht min ganze Buurehof verkable loh. Bi mir
tbernimmt de Computer 6ppe zwoi Stund Arbet. So muess ich echli
weniger schaffe. Aber mis Ziel wari: kein Finger meh z chrimme.
Nume no alli Uftrag z delegiere.

Lunzi: (kommt zurtick) Lueg, ich han dir extra no eis Ei meh dezue toh.
Und denn no ganz es Bsundrigs.

Hansruedi: Was soll &cht a dem Ei bsundrig sii?
Lunzi: Hett de Guggel hochstpersonlich gleit. Hehe.

Hansruedi: So gib ane!! (reisst ihm den Eierkarton aus der Hand) Adieu!
(zackig ab)

Lunzi: Was hett au 6ise Hansruedi Hassig?

Kathi: Méangisch isch sin Name Programm.

Lunzi: Ischihm en Luus Uber d Labere kroche?

Kathi: Ehnder en ganze Insektestaat. Er beniidet dich eifach.

Lunzi: Mich beniide? Aber ich mache doch gar niit Speziells. Ich labe
eifach zfriede mis Lébe.

3. Szene:
Sam, Kathi, Lunzi

(es klopft)

Kathi: Uh, chunnt er acht wieder zrugg?

Lunzi: Das gsahnd mir grad. (6ffnet die Tire)

Sam: Guete Tag.

Lunzi: Griezi.

Kéathi: Chomed Sie nume ine. Mir biissed ned.
Lunzi: Amel ned grad am Aafang.

Sam: Viele Dank! Bin ich do richtig uf em Larchehof?

Kathi: Jo, das sind Sie.



Sam: Denn mdcht ich mich vorstelle: Sam Brun (bei der Version Minister:
Sam Brown) us Grossbritannie.

Lunzi: Schon, dass Sie de Wag gfunde hand. J&, das Grossbritannie isch
halt scho wahnsinnig abglage.

Sam: Es isch mir es Vergniiege gsi.
Kathi: Wand Sie garn es Kéafeli?
Sam: Kaffee? Won ich herchume, trinkt mer nume Tee.

Kathi: Jo, das hand mir au. Ich gange es Teeli go ufsetze. Bin grad wieder
do... (abindie Kiiche)

Lunzi: Also Herr Brun, was wand Sie do?

Sam: Ich bin do, will ich Sie garn wett identifiziere.

Lunzi: Was? Mit was wand Sie mich infiziere?

Sam: Ich mécht lhri Identitat priefe.

Lunzi: Pruefe? Hoffentlich sind das ned schwierigi Froge...
Sam: Isch Ihre Taufname Leontius Bartolom&us?

Lunzi: Jo, sitich uf dere Walt bin.

Sam: Gebore?

Lunzi: Jo. Suscht war ich jo jetzt ned do.

Sam: Ich meine, wenn sind Sie gebore?

Lunzi: A mim Geburtstag.

Sam: Wenn isch de?

Lunzi: Luschtigerwiis isch das s gliiche Datum, won ich uf d Walt cho bin.
Sam: Das wari?

Lunzi: (Geburtsdatum gemass Alter des Schauspielers)

Sam: Und Ihri Mueter hett gheisse...?

Lunzi: Rosmarie.

Sam: Meitliname? (Madchenname, als Ledige)

Lunzi: Au Rosmarie.

Sam: Zum Gschlecht?

Lunzi: Wiiblich.

Sam: Ich meine zum Nochname.
Lunzi: Bluem. Rosmarie Bluem.

Sam: Rosemary Bloom. Das isch korrekt. Ich bin uf de richtige Spuur.
Gemass mine Informatione isch d Frau Bluem bereits verschiede.

Lunzi: Jo, das stimmt. Sie hett en schoni Ardeziit gha und hett glabt, bis
sie tot gsi isch.

Sam: Und lhre Vatter?

Lunzi: Er isch au scho vo 6is gange: de Toni Hueber selig. Er isch min
liiblich Adoptivvatter gsi.

Sam: Sie kenned lhre richtigi Vatter ned und sind vo dem Toni Hueber
nume adoptiert?

Lunzi: Genau. Nach de Hurot mit minere Mueter hett er mich adoptiert.

Sam: Wissed Sie, 6b Ihri Mueter i de Jugendziit emol en Ufenthalt z
England gmacht hett?

Lunzi: Jo. Sie hett mir das &mel mol verzellt. Hett det Englisch glehrt. Aber
das isch en komplizierti Sproch.

Sam: Sie chond kei Englisch?

Lunzi: Nume eis Wort: (auf Franzosisch) ,le parapluie®.
Sam: Und en Brueder oder en Schwodschter hand Sie ned?
Lunzi: Nei. Ich han doch mini Eltere ned welle teile.

Kathi: (betritt die Stube) De Tee war parat.

Sam: Ich freu mich! Antlich ,Tea Time"“!

Kathi: Muess ihn nume no schnell abgisse... (holt in der Folge die
aufgehangte Socke und nutzt diese als Filter fir den Lindenblitentee. Sie
stilpt die Socke tber den Krug und kann in die Tasse den gefilterten Tee
einschenken)

Lunzi: Ich han jo nume ein Tee garn.
Sam: De wari?

Lunzi: Hopfeblietetee.

Kathi: (serviertden Tee) Do.

Sam: Viele Dank. (probiert) Interessante Gschmack. Schmockt irgendwie
liecht nach Chas.

Lunzi: Galled Sie, so es Aroma chan nume s Kathi anezaubere.
Kathi: Aber was fliehrt Sie eigentlich zu 6is? Sicher ned de feini Tee.
Lunzi: Oder wand Sie 6ppe en Chueh abchaufe?

Sam: Nei, kei Chueh.

Kéathi: Oder cho Eier hole?

Sam: Au kei Eier. Ich bin do im Name vo de Kdnigsfamilie.

Lunzi: J&a, wage s Kiinge vo de Chrutschutti?

Sam: Nei, d Konigsfamilie vo England! Wiissed Sie — Ihne chan ich das
aavertraue — i de Familiegschicht vo de Thronfolger isch en
Ungriimtheit uftaucht.

Lunzi: Das gits halt...

Kathi: Jo und zwar i jedere Familie. Min Grossvatter zum Bispiel hett en
Tante gha und min Unkel mueterlichersiits hett au en Tante gha — und
die Tantene sind beidi Briiedere gsi.

Sam: ...0ise Fall isch echli ufregender.
Kathi: Also bi 6is isch das au ufregend gsi, wo das us-cho isch.

Sam: Die ganz Geschicht isch eso. Ich bin vo de Schwiizer Botschatft
(Version Minister: ,,im Name vom Usseministerium “) ufbotte worde, Sie
do i de Schwiiz z bsueche. Per Zuefall hand mir i de Ufarbeitig vom
Stammbaum im Konigshuus entdeckt, dass 6ppis ned chan stimme.
Alli Indizie sprached defir, dass en gwissni Rosemary Bloom mit
eme aktuelle Konig es amourdses Verhaltnis gha hett.

Lunzi: Es portses Verhéaltnis?

Sam: En gheimi Liebesbeziehig! Und us dere sind Sie entstande.

Lunzi: Ja was?! Mir sind denn katholisch!
Kéthi: Lunzi, denn hettisch du jo blaus Bluet!!

Lunzi: J&, nd-nei. Ich han mich geschter am Duume gschnitte und s Bluet
isch garantiert rot gsi.

Sam: Ich versichere lhne, Herr Hueber: wenn Sie sich chdnd uswiise,
denn sind Sie en richtige Prinz! Und ned nur das. Sie sind au de
ndchst i de Thronfolg.

Lunzi: Huiuiui, nUme nudt. Denn chan ich mir &ntlich en Chnéacht leischte!
Sam: Ich befirchte, dass giengt eso leider ned.

Lunzi: Mol sicher. Ich hetti denn sicher gnueg Gold und denn witrd ich mir
eifach eine chaufe.

Sam: Sie muesstet denn de Larchehof verloh und uf London zieh.

Lunzi: London? J&, das im Emmital oder am Albis?

Sam: Das annet em Armelkanal.

Lunzi: Ui. Das isch scho chli wiit. Das gfallt mir ned.

Sam: Aber d Englander bruchet ihri Monarchie!

Lunzi: Aber ich han ned so garn ,Mon Chéri“. Sind mir z stiess zum Asse.

Sam: (lachend) Keis Problem. Sie wardet det ganz es tolls Labe ha mit
allem, was |hres Harz begehrt.

Kathi: Was? Du wirdisch denn nime do wohne? Und denn ich?
Sam: Fir Sie gabts sicher au en Ldsig.

Lunzi: Die hand det sicher au Wosch zum Wasche oder Gummistiefel zum
Putze. (schnappt sich die Gummistiefel) Und ebe Opper zum
Teechoche bruchets jo au.

Sam: Aber wie gseit! Das isch absoluti Gheimsach!! Mir miend alles no
verdeckt bhalte.

Lunzi: Gheim und verdeckt bhalte, das chan ich guet. Won ich s Buure
glehrt han, bin ich méngisch gheim und verdeckt uf de Heubihni gsi.
De Meischter dazumol hett mich nie gfunde.

Sam: Das tont jo scho mol guet. Aber Sie verstond, dass mir verschiedni
Sache muend aafange ufgleise.

Lunzi: Was denn?

Sam: Sicherheit war emol s erschti. Dass Ihne nluit passiert.

Kathi: De Bless, dise Chettehund, isch leider vor eme Johr gstorbe.
Lunzi: Jo, das isch es liebs Hundeli gsi.

Kéathi: Hett jede Poschtler is Fudli bisse.

Lunzi: Vor allem, wenn sie Rechnige brocht hand.

Sam: Wissed Sie, en Hund langt do ned.

Kathi: J&, grad zwagi?!

Sam: Nei nei... en chline Moment.

Kathi: Dri? De Hundezwinger isch ned so gross.

Sam: (sprichtin ein kleines Mikrofon, das ist seiner Brusttasche steckt) Ambros.
Inetrate.

Lunzi: Jetzt bin ich aber gspannt uf das Daggeli.

4. Szene:
Ambros, Lunzi, Sam, Kathi

(Ambros tritt ein und scannt den Raum mit seinem Blick. Ambros tragt einen
schwarzen Anzug und Sonnenbrille)

Kathi: Es isch ehnder en Bulldogge!
Ambros: Alles sicher. (stellt sich bei Seite)

Kathi: De gseht jo us wie de Arnold Schwarzenegger! (geht zwischenzeitlich
zu Ambros hin und bedugt ihn)

Sam: Dorf ich vorstelle. Das isch de Ambros.
Lunzi: (mehr fir sich) Das isch au no en schéne Hundename.
Sam: Erisch lhre personlichi Bodyguard.

Lunzi: Was fur en Garte?!

Sam: Bodyguard. Opper, wo Ihres Labe beschiitzt.
Lunzi: Ehrlich gseit, war mir en Chnéacht lieber.

Kathi: Momoll, de gseht amel spannender us als jede Chnacht. Und vor
allem starch! Und die Muskle!

Ambros: Ich hans ned nume do, (zeigt auf seinen rechten Bizeps) ich hans
au do. (zeigt auf den linken Bizeps)

Kathi: Das isch puuri Mannlichkeit.

Lunzi: Kathi, putz de Goifer ab, es tropft jo scho. (zilickt sein Taschentuch
und will ihr den Mund abputzen)

Sam: Mir hdnd de Ambros vo ,Swiss International Bodyguards
Association”. Mir hdnd extra gluegt, dass er guet Schwiizerdultsch
chan.

Kathi: (zu Sam) Und hand Sie no anderi Uberraschige fiir de Lunzi parat?

Sam: Uberraschige isch s falsche Wort. Nabe de Sicherheit miiend mir au
no gwahrleischte, dass de Herr Hueber fiirs englische Kénigshuus en
gwaussni Etikette erreicht.

Kathi: H&&? En Etikette?

Sam: Stilvolls Uftratte.

(Sam blickt zu Lunzi. Der stochert mit dem Taschentuch gerade in der Nase)
Sam: ...dass das nime passiert.

Lunzi: Aber wenns mich biisst i de Nase.

Sam: Es gabt do scho no die eint oder ander Manier-Regle zum Lehre fir
Sie.

Lunzi: Mariniere chan ich doch scho.
Sam: Fur Sie, Herr Hueber, gits denn no es speziells Verhaltenstraining.

(folgender Teil mit den Manierregeln kann bei Bedarf auch gestrichen oder nur
teilweise gespielt werden)

Lunzi: Und was muess ich denn so fur Regle lehre?

Sam: Zum Bispiel, wie Sie Ihrne Untertane entgéagetrettet.

Lunzi: Oppe so, wie mine Chiieh am Morge, wenn ich in Stall chume?
Dene tuen ich immer zerscht d Milchmaschine aahanke.

Sam: Nei. lhrem Volk naturlich.
Kathi: Dene soll er d Milchmaschine aahanke?

Sam: Sie muend lhrne LUuUt ganz elegant zuewinke, wie das alli
Blaublieter mached. Eso. Ambros, stoh emol det ane. (Ambros stellt
sich hin, Sam zeigt das Winken elegant vor)

Lunzi: Aha. Eso. (macht es sehr unelegant nach)
Sam: Besser echli weniger...
Kathi: Das gseht uus, als 6b du d Flitge wirdisch verschiitche.

Lunzi: (zu Ké&thi) So eifach isch das Winke im Fall ned. Und du, Kathi,
muesch nudt Neus lehre?

Sam: Doch. Sie, Frau Kéathi, miend sicher de Hofknicks tebe.
Kathi: Ich muess en Hof knicke?
Sam: Das giengt eso. (zeigt einen eleganten Hofknick vor)

Kathi: Das isch eifach. Die Bewegig mach ich immer, wenn ich am Opfel
uflase bin. (macht einen lustigen Knicks)

Lunzi: So elegant hett das ned usgseh.

Kathi: (fasst sich an den Riicken, mehr zu sich) Wenns mir denn bi dem ewige
Knicke nur ned s Fudli usrankt!

Sam: Ich stelle fescht, do miend mir denn nomol tUber d Buecher. Vorerst
langt das...

(ab hier geht das Stlick ohne die Manierregeln weiter)

Kathi: Es gseht uus, als 6b uf em Larchehof es paar Verdnderige
passieret...

Lunzi: (ist mit den Handen in die Stiefel gegangen und imitert so das Stolzieren,
trdumerisch) Ich gseh mich scho dur s Schloss stolziere... (zieht in der
Folge wieder die Stiefel an)

(etwas scheppert draussen. Ambros geht zum Fenster, 6ffnet das Fenster, sieht aber
nichts. Das Fenster bleibt in der Folge offen)

Sam: Was isch das gsi?

Ambros: Nudat.

Kathi: Viellicht de Wind.

Lunzi: (trdumerisch) Hei nomol... ich bin glii en Prinz.
Kéthi: Jo du. En Prinz in Gummistiefel!

Lunzi: Ich liebe halt mini Gummistiefel. Sehr bequem.

Sam: Chonnt ich jetzt bitte no de Pass vo Ihne gseh, damit ich de definitiv
Abgliich chan mache?

Lunzi: Jo jo, de chan ich scho zwag mache.

Sam: Sehr guet! Denn wird ich churz mit England telefoniere und sége,
dass ich do uf de richtige Spur bin. Aber bitte! Es isch alles no ,top
secret‘ll (geht nach draussen)

Lunzi: Stell dir vor Kathi. Glii tuusch ich d Mischtgable und d Gummistiefel
gage en Chrone und es Zepter ii. (sieht sich schon in Traumen, geht
majestatisch herum)

Kathi: Legg zerscht emol es friisches Hommli aa.
Lunzi: Das tuets amel no.
Kathi: Aber es schmockt nach Stall.

Lunzi: Isch doch praktisch. Die stohnd jo det ane wage allem Schlange.
Egal 6b die miend go tanke oder d Stuurrachnig goh zahle. Denn
|6hnd die mich wage mim Stall-Hommli sicher fure.

Kathi: Ich glaube chuum, dass du als Prinz muesch binere Tankstell
aastoh.

Lunzi: Hand die acht hdchi Benziinpriise det ane?
Kéathi: Wieso?
Lunzi: Will ich suscht de Traktor muess verchaufe.

Kathi: Ich weiss ned, 6b en Prinz Gberhaupt en Traktor brucht. ...So, ich
gang emol goh din Pass hole. (ab ins Schlafzimmer)

Lunzi: Oull Wie triib ich eigentlich mini Chiieh am beschte det ane? Oh —
und was isch mit de lahme Bella? Ich gang gschiider grad ihres Bei
go behandle. Suscht chomed mir denn mit dere anstatt uf England
nur bis uf Engelberg. (ab durch den Haupteingang, lasst Tir offen)

Ambros: (merkt, dass Lunzi schon weg ist und er seinen Einsatz verpasst hat)
Ups! (rennt Lunzi nach, ab)

(Bihne bleibt kurz leer)

5. Szene:
Sam, Hansruedi

Sam: (betritt das Wohnzimmer mit Handy in der Hand) Also dusse chan mer
eifach ned telefoniere. D Chuieh sind viel z luut! (legt die Aktenmappe
aus der Hand, am besten in der Nahe des offenen Fensters)

(Hansruedi erscheint am offenen Fenster wieder mit dem Eierkarton in der Hand.
Sam erscheint ihm interessant und deshalb belauscht er ihn.)

Sam: Hello... Jo. Ich bin uf guetem Wag. Vermuetlich isch de Herr Hueber
die richtigi Person. ...So hand mir wurklich de neu Thronfolger vo
England gfunde...?

Hansruedi: (zusich) Was? De Lunzi en aagehende Kdnig?

Sam: Mir muend eifach no de Pass finde, demit ich alles no chan
kontrolliere. Name, Geburtsdatum, Foteli. und au d
Passkontrollnummere muess 100 Prozent stimme. Was ich suscht no
muess wuisse, stoht i mine Unterlage.

Hansruedi: (zusich) De Pass kontrolliere?

Sam: ...jo saged mir s emol eso: De Herr Lunzi isch ziemlich... ,urchig®.
Hansruedi: (zu sich, ironisch) ...mer chan ihm au eso sage.

Sam: Er bruucht wohl nochli Schliff wie en guete Rohdiamant.

Hansruedi: (zu sich) Jo, mer muess ihn emol so richtig schliife. Aber denn
chunnt gwuss ned en Diamant use...

Sam: Okay. Doch doch. De Ambros isch bi ihm und beschutzt ihn. Ich
bearbeite no es paar E-Mails und denn gohn ich emol de Herr Hueber
goh sueche. ...Bye bye... (hangt auf) Hoffentlich find ich de Herr

Hueber irgendwo. Und vor allem de Pass... (ab durch die Ture, Tlre
bleibt offen)

Hansruedi: Sehr interessant, was ich do ghort han. De Lunzi sdll emol
Konig warde. Debii hett de doch ned emol sini Hiehner im Griff.
...Wenn de Lunzi Konig wird, fuehlt er sich sicher wieder meh
besser!! ...aber halt: Ich wott au Konig sii! De Lunzi schnappt mir die
Chance suscht sicher wieder weg. Jetzt han ich d Moéglichkeit, ihm
alles uf eimol heimzzahle... (entdeckt den Aktenkoffer) Det sind sicher
die Papier drin, wo de Herr verzellt hett. Das wott ich jetzt gseh! (legt
seinen Eierkarton beim Fenster ab und ergreift die Aktenmappe von Hand
oder evtl. angelt er sich mit einer Mistgabel die Mappe) So, das will ich
jetzt deheime goh studiere... (ab)

6. Szene:
Kathi, Hagendorn

Hagendorn: (betritt zaghaft das Wohnzimmer) Schiint niemert ume z sii.
Hoffentlich isch 6pper deheim. Suscht chan ich mir denn min
Sensationsbricht is Chami schriibe... (Hagendorns Handy klingelt)
Hoi... jo, danke Susanne. Jo, ich bin jetzt uf em Larchehof aacho. Do
soll er aagablich wohne, de Prinz. Das git en Sensations-Bricht ftr
Oisi Ziitig ,Royals heute®. Ich bruche mindestens d Titelsiite und no
zwo0i. ...Genau. ...Ich bin jo inkognito do. ...Du kennsch jo mini
diskreti Art! (schmeisst eine Vase um oder stolpert gegen einen Stuhl)
...Ich mald mich wieder. ...Tschuss. (versorgt Handy) Also — denn
muess ich zu dene gheime Infos cho. (zlckt eine Visitenkarte aus der
Brusttasche) De Job wird ich erfolgriich erledige. Glii stoht do niime
.Patrick Hagendorn — Reporter’, sondern ,Patrick Hagendorn -
Chefredaktor!  (will das Visitenkartchen -einstecken, es fallt aber
ungesehen auf den Boden)

Kathi:  (tritt ein, ruft beim Eintreten) Lunzi, ich han de P... (entdeckt
Hagendorn, legt dann den Pass irgendwo hin) Ah griezi.

Hagendorn: Guete Tag.

Kathi: Momoll — bis jetzt isch de Tag guet gsi. Hett amel scho es paar
Uberraschige brocht.

Hagendorn: Interessant!

Kathi: Jo. Und ich weiss au, wieso Sie do sind.

Hagendorn: (verdutzt) Ah jo? (zu sich) Hett sich die Susanne bim
Recherchiere 6ppe verschnurret?

Kathi: Sie sind do wag em Hugo.

Hagendorn: Aha. Hugo heisst er also. Interessant. Ich han gmeint, er
heissi andersch?

Kathi: Ich weiss, en blode Name. Aber de hett i sinere Familie Tradition.
Hagendorn: Und bi so edle Familie isch Tradition au sehr wichtig.
Kathi: Jo, also so edel isch er jetzt au grad wieder ned.

Hagendorn: Wie dorf ich das verstoh?

Kathi: Simmentaler halt. So wiit ich weiss, sind das alles ganz normali
Rindviecher.

Hagendorn: Ha? Aber de Hugo... De isch doch 6ppis Bsundrigs, oder?
Kathi: Jo, jo, de scho. De hett scho viel fir Nachwuchs gsorget.
Hagendorn: Nachwuchs? Er isch Vatter?

Kathi: Jo! Vo de Stella, de Bianca und de Sissi. Also bi dene bin ich mir
zumindest sicher.

Hagendorn: Sie meined, es git no meh Nachkomme, wo Sie gar ned
wussed?

Kathi: Jo, wissed Sie, vor es paar Johr h&dnd mir ihn zu de Nochbere, zu s
Mosers, brocht.

Hagendorn: Wieso?

Kathi: Will det alli stierig (brlnstig) gsi sind!
Hagendorn: Jesses!

Kathi: De Hugo hett alli befriedigt.
Hagendorn: Eso eine isch das also!

Kathi: Und die meischte sind trachtig worde.
Hagendorn: Das isch en Skandal!

Kéthi: De Hugo hett ebe scho Qualitat. Mit em Hugo chond mir 6is de KB
spare.

Hagendorn: KB?
Kathi: De Kinschtlich Besamer.

Hagendorn: (zu sich) Ehrlich gseit, gsehn ich schwarz fir die koniglich
Dynastie. Ein Skandal jagt de néchst!

Kathi: Aber jetzt isch er jo langsam alt. Jetzt ch6énd mir ihn scho langsam
abtue. Ndhmed Sie ihn grad mit?

Hagendorn: Mitndh?
Kathi: Jo. Sie wand ihn doch?
Hagendorn: Ahm, ,welle“isch s falsche Wort.

Kathi: Viel zahle muend Sie sicher niime. Ehrlich gseit, ich befiirchte, de
isch zach wie en Schuehsohle.

Hagendorn: Wie?

Kéathi: Wenn Sie ihn denn totet.
Hagendorn: Tote?

Kéathi: Und ufassed.
Hagendorn: Bitte??!!

Kathi: Sie chond ihn natirlich au l&be loh. Aber denn miend Sie ihm guet
luege.

Hagendorn: Ich séll ihm guet luege?

Kathi: Er isch ebe sehr en schwierige, wenns um s Frasse goht. Er nimmt
nume die zartischte Gréser.

Hagendorn: Er frisst Gras?

Kathi: Jo. Und er hett garn, wenn er gstreichlet und massiert wird.
Hagendorn: Massiert au?

Kéathi: Jo vo vorne bis hinde.

Hagendorn: H&?

Kathi: Ubers Muul bis zum Schwanz.

Hagendorn: Was?

Kathi: Und wenn er bocket, denn nur bis zum Schwanzaasatz.

7. Szene:
Kathi, Hagendorn, Silvia

(es klopft, Kathi Offnet in der Folge die Ttr)

Hagendorn: Also wenn ich de Bricht schriebe, ghort de ned in en Ziitig,
sondern in es Sexheftli!

Silvia: (eintretend) Sali Kathi.
Kathi: Gruezi Silvia.

Silvia: Ah du hesch jo Bsuech, denn wott ich dich ned lang versuume. Han
nur welle es paar Eier hole.

Kathi: Das dorfsch du garn. Mir hand gnueg.

Silvia: Jo. (zu Hagendorn) Mir hand jetzt scho langer kei eigeti Hiehner
meh. Ich bin eifach algerisch (=allergisch) uf die Hiehnerluus.

Kéathi: Wie viel dorf ich dir bringe?

Silvia: Huehnerluts?

Kathi: Eier. Wottsch wieder 6ppe es halbs Dutzend?

Silvia: Oh nei, das isch grad chli z viel. Bringsch mir 6ppe séchsi.
Kathi: Garn. (ab)

Hagendorn: Sie, dorf ich Sie 6ppis froge?

Silvia: Sicher.

Hagendorn: Kenned Sie de Hugo vo dem Hof?

Silvia: Jo klar! Es Prachts-Exemplar.

Hagendorn: Und er isch wuirklich so en Charmeur, was s wiibliche
Gschlacht aagoht?

Silvia: Jo. Das chan mer so sédge. Mir hand ihn au scho doérfe uslehne bi
Ois deheime.

Hagendorn: Interessant. Denn isch er also chauflich?

Silvia: Jo, aber ich weiss gar nime, wie viel mir zahlt hand. Aber mir hand
iIm Gagezug au scho in gliicher Art 6ise Gliggel usglehnet, wo mir no
eigeni Hiehner gha hand. Mir wand jo schliesslich kei Inzucht, oder?

Hagendorn: Unzucht war au es treffends Wort...

Silvia: Uf jede Fall hand mir ned chéne chlage: es hett grad foif Mol
ligschlage und mir hand Jungi becho. Hand Sie Oppe au Interesse
dra?

Hagendorn: Nei danke, ned wirklich!
Kathi: (kommt zurick, Gbergibt Eierkdrbchen) Sado Silvia.

Silvia: Danke. (muss niesen) Hatschi. (stellt Eierkdrbchen auf den Tisch, putzt
sich in der Folge die Nase)

Kéathi: Tschuldigung fur s Warte.
Silvia: Kei Sorg — ich han mit dem Herr det chli chénne plauderle.
Kathi: Stimmt — de isch jo au no do.

Silvia: Denn wott ich 6ich nime langer versuume. Adie mitenand.
(Eierkorbchen bleibt zurtick)

Kathi: (zu Hagendorn) Sie, ich muess Ihne doch no 6ppis gah...
Hagendorn: So?

Kéthi: No es paar ganz wichtigi Informatione zum Hugo.
Hagendorn: Garn. Ich schriib mir das grad uuf.

Kathi: Sie miend ned schriibe. Es isch scho alles zamegfasst und
nochetreit. (gibt ihm das rote Notizbichlein mit den Aufzeichnungen von
Stier Hugo)

Hagendorn: Wow — das isch aber nett! Danke.
Kathi: Bitte.
Hagendorn: (im Abgehen) Freu mich scho uf s Lase... (ab, lasst Tlr offen)

Kathi: He, wartet Sie! Sie miend doch no... und weg isch er. (Zasur) Isch
eigentlich scho schaad, wenn de Lunzi uf England goht. Was wird
denn au us mir? Und was us em Larchehof? Hmm... Aber so isch halt
s Labe. Alles veranderet sich und goht wiiter... so, denn will ich im
Lunzi afig emol es paar Sache goh packe. Muess ihm denn sicher en

wullige Lismer (=Strickjacke) iipacke. Es isch ebe scho windigs
Wetter det &ne. Und en Seife pack ich ihm au no ii. Dass er denn als
Thronfolger au chli guet schmockt. Und det ragnets jo duurend —
denn chan er wenigstens grad sini Gummistiefel mitnéh.
(Schlafzimmer ab)

Vorhang

2. Akt

(kurze Zeit spater)

8. Szene:
Hansruedi

Hansruedi: (6ffnet langsam die Ture, schaut sich um und schleicht dann hinein)
Interessant, was ich do alles han chéne lase. (stellt die Aktenmappe
zurlick) Tatsé&chlich soll de Lunzi en achte Prinz sii! Aber wart nur,
dem bratsch ich eis ine! Ich wird de neu Prinz vo England! Denn han
ich namlich no weniger z tue und chan mis L&be gnisse. Denn
muess ich nie meh schaffe und gniisse nume no mini Ziit. Das heisst,
als Erschts muess ich emol an Pass vom Lunzi cho. (sucht) Aha, do
liit er jo scho parat. (nimmt sein Handy und fotografiert die erste Seite)
Zum Glick hett mer hitzutags immer es Telefon debii. Das Foti druck
ich deheime us und chlébes i min Pass. Mis Gsichtsfoteli chan ich
sicher mit dem Foti-Shop inekopiere... so, und jetzt no im Lunzi sin
Pass ungultig mache. (ergreift einen schwarzen Filzstift und berschreibt
Lunzis Passnummer) Bi dere Passnummere mach ich us dem 1 es 4-i
und us dene zwdi 3 je es 8-i. Perfekt! (trdumend) Ich gseh mich scho
z London uf em Thron: Das wird es Labe...

9. Szene:
Hansruedi, Silvia

Silvia: (tritt ein) Jetzt han ich doch no glatt d Eier vergasse.

Hansruedi: (erschrickt) Jesses — hesch du mich jetzt verschreckt.
(versteckt seine Sachen)

Silvia: Hansruedi! Was machsch denn du do?

Hansruedi: Han nume welle goh d Eier hole.

Silvia: Jaso. Ich ebe au. Aber ich han sie do ligge loh.
Hansruedi: Ich au! (geht zum Fenster und holt seinen Eierkarton)
Silvia: De Lunzi hett halt scho die beschte Huehner.

Hansruedi: (gereizt) Jo, und die beschte Chieh, die beschte Sdu und die
beschte Geisse.

Silvia: Er hett doch gar kei Geisse.
Hansruedi: Jo, aber wenn er hetti, denn hetti er die beschte.
Silvia: So?

Hansruedi: Debii chan de Lunzi im Grund gnoh nuut. En ziemlichi
Evolutionsbrams.

Silvia: Findsch?
Hansruedi: | sim Chopfisch en richtige Synapse-Friedhof.
Silvia: Du beschriebsch ihn jo, als war er de Diummscht!

Hansruedi: Na-nei, er isch ned de DUummscht. Aber er muess é&cht
ufpasse, dass de ned stirbt.

Silvia: Reg dich ned uf. Er hett dir jo nttt gmacht.

Hansruedi: Kei Sorg — ich reg mich nime uf. Glii wandet sich s Blatt,
hehe. Hoffentlich han ich no gnueg Druckerpatrone... (bdses Lachen,
ab)

Silvia: ...komische Typ. De isch méangisch eifach unzfriede mit sich und de
Walt. Sini Uberheblichkeit stiigt im Hansruedi mangisch in Chopf.
Aber det isch jo de erforderlichi Hohlruum vorhande...

10. Szene:
Lunzi, Silvia, Ambros

Lunzi: (tritt ein) Jo lueg do, d Silvia.

Silvia: Gruess di Lunzi. Han Eier gholt bim Kathi und sie denn do
vergasse.

(Ambros tritt strammen Schrittes ein)

Ambros: Aha. Fromdi Frau! (geht auf Silvia zu)
Silvia: He! Sie! Was mached Sie do?
Ambros: Ich muess Sie abtaschte!

Silvia: Aber ich bin denn chutzlig, galled Sie! (lasst sich gerne von Ambros
untersuchen) Momoll, Sie mached das no sehr interessant!

Ambros: Danke! (ist mit der Durchsuchung fertig)

Silvia: Sie hand aber do nonig alles kontrolliert! (zeigt bei sich auf eine
Korperpartie)

Ambros: Durchsuechig abgschlosse. (stellt sich in eine Ecke)

Silvia: Schad.

Lunzi: Das isch de Ambros.

Silvia: Tont sehr maskulin,

Lunzi: Sie hand mir en Boddi-Garte gah, debii war mir en Chnacht lieber.
Silvia: De gseht &mel spannender uus als en Chnacht.

Lunzi: Viellicht fur dich.

Silvia: Aber wieso isch er denn do?

Lunzi: S&ged mir s emol eso: Du chasch jetzt denn gli d Eier niime uf em
Larchehof chaufe.

Silvia: Was?
Lunzi: Jo. (stolz) Muesch sie jetzt denn zu mir uf London cho hole.
Silvia: Was? Eso wiit? Jo aber bis ich wieder deheime bin, sind doch die

Eier nime frisch.

11. Szene:
Lunzi, Silvia, Ambros, Sam

(Sam tritt ein, hort die folgenden Einséatze)
Lunzi: Ich chan sie dir au schicke. Eimol i de Woche, per Flugposcht.
Silvia: J&, zuglisch denn weg?

Lunzi: Weisch Silvia, ich muess! (prustet heraus) Ich bin ebe de neu Prinz
vo England!

Silvia: Was?

Sam: Herr Hueber!

Lunzi: Jesses! Hand Sie mich jetzt verschreckt!
Sam: Ich ha Ihne doch gseit, es seig no es Gheimnis!
Lunzi: Stimmt. ,Topp Sekret".

Sam: Sie muend chli vorsichtiger sii.

Lunzi: Jo, jo, das bin ich scho. Aber das isch jo nume d Silvia Moser. Ihre
chan mer scho vertraue.

Silvia: Absolut chan mer mir vertraue. Ich ha no mangs Gheimnis, wo bi
mir sicher isch! Zum Bispiel han ich no niemertem verzellt, dass de alt
Stadelmaa Sepp es Verhaltnis aagfange hett mit de Tochter vo de
Haagmatt-Budrin.

Lunzi: Wiurklich?

Silvia: Jo! Und dass de Bani vom Steiacher sin Brueder binere Erbteilig
um 20'000 Franke bschisse hett.

Lunzi: Jetzt s&g au!

Silvia: Jo, es isch eso! Und so han ich ebe mangs Gheimnis, wo mir
aavertraut worde isch. Aber goh husiere gang ich mit dem ned.

Lunzi: Ebe gséhnd Sie, Herr Brun, d Silvia Moser chan schwiige wien es
Grab.

Silvia: Sogar wie en ganze Friedhof!

Lunzi: Weisch Silvia, de Herr isch vo England und hett usegfunde, dass
ich in d Kénigsfamilie ghore. Wage mim Mueti.

Sam: Herr Hueber!!
Silvia: Jaso... Interessant!

Lunzi: Entspanned Sie sich doch mol. D Silvia ghort jo scho fascht zu de
Familie.

Sam: Mir wand ebe ned, dass irgenddppis an d Offentlichkeit chunnt,
bevor ned alles 100-prozentig klart isch. Das wéar en Skandal.

Silvia: Jo, das chan ich verstoh. Aber kei Sorg: Ich luege scho, dass alles
gheim bliibt. Ich bin det dure sehr dezent veraalaagt.

Sam: Hoffentlich. Ich han namlich vorig dur en Agent en Maldig tbercho,
dass offebar 6pper vo de Prass chonnt ume sii.

Silvia: Vo de Prass? Sicher en Paparazzi.
Sam: Das gab en fetti Blamage!

Lunzi: A propos ,fett“. Wage dem bin ich jo do ane cho. (geht zum Buffet
oder Schubladenkonsole und holt Melkfett) Malcherfett bruch ich no. De
Chriter trink ich lieber salber als Medizin. Muess d Bella nochli
licreme mit Malcherfett fir en Massage. (schnell ab)

Sam: Jetzt goht de zu de Chiieh! Debii miesst ich doch antlich de Pass
ha!! (geht ihm nach) Herr Hueber!! (ab)

Ambros: (bemerkt, dass Lunzi schon wieder abgehauen ist) Das isch en
schwierige Uftrag! (rennt ab)

Silvia: Adieu, Herr Ambros!

(die Tire bleibt offen)

12. Szene:
Silvia, Amstutz

Silvia: So so. Jetzt wird de Lunzi Prinz vo England. Hoffentlich passt denn
dem die Chrone. De Lunzi hett namlich gar ned so en grosse Chopf.
Aber suscht hett er jo zwdi Ohre, die chond d Chrone suscht au nochli
stutze... So. Und jetzt han ich Luscht uf 6ppis z trinke. Han namlich
chli en trochne Hals. Mol luege, was die do so aazbute hand... (ab
in Kiiche)

27 -



Amstutz: (tritt zOgerlich ein) Hallo...? Isch Opper ume? (schaut kurz auf sein
Handy) Gemass dere E-Mail isch das scho die richtig Adresse won
ich de Stier zum Schlachte sd6ll abhole. ...Doch, das sétt scho de
Larchehof sii... bin halt no neu do. Wenn ich denn chli meh Erfahrig
han und all die Buure kenne, bruch ich denn keis Navi meh, um all die
Hof z finde...

Silvia: (aus der Kiiche kommend, sie hat eine Flasche Weisswein und ein Glas
dabei) Griezi.

Amstutz: Gruezi wohl. Bin ich do richtig uf em Larchehof?

Silvia: Jo, das sind Sie. Ich han ebe echli en trochne Hals, drum muess ich
do chli Wiiswyy trinke. (trinkt in der Folge immer wieder und schenkt
nach)

Amstutz: Amstutz isch min Name.

Silvia: So? Mine ned.

Amstutz: Aha.

Silvia: Ich bin d Silvia Moser.

Amstutz: Ahm, jo, ich sott glaub sowieso ned zu lhne.
Silvia: Das dank ich. Sie wand sicher zum Herr Hueber.
Amstutz: Das stimmt... woher wussed Sie das?

Silvia: Ich bin grad vorher ufklart worde, dass do uf em Larchehof so 6pper
wie Sie chonnti uftauche.

Amstutz: Richtig. Ich bin aagmaldet, dass ich chume.
Silvia: Ah jo? Ich han anders ghort.
Amstutz: Entschuldiget Sie, ich verstoh ned ganz...

Silvia: Sie verstond ganz guet. Sie wand do nur cho ushérchle, was do
alles lauft bim Lunzi.

Amstutz: Lunzi heisst er also...?
Silvia: (mehr zu sich) Ui, hetti das &cht ned dorfe sage?

Amstutz: Momoll. Kei Sorg. De Herr Hueber hett mir no versproche, dass
ich vo ihm no es Buechli mit Informatione Gberchume.

Silvia: Was? Das chan ich fascht ned glaube?!
Amstutz: Doch. Das isch ublich i disere Branche, dass mer das macht.

Silvia:  Aha. Und nochher mached Sie dank alles o6ffentlich und denn
wussed alli, dass er en Prinz isch? (merkt, dass sie sich versprochen hat
und nimmt Hand vor den Mund)

Amstutz: Wie?

Silvia: Jo, denn wird er irgendwenn Konig vo England. (merkt, dass sie sich
wieder versprochen hat und halt wieder die Hand vor den Mund, zu sich)
Ich wird gschiider meh trinke als rede... (trinkt hastig)

Amstutz: Das mag scho sii... aber trotzdem: Ich han defir zahlt und er
ghort jetzt mir.,

Silvia: Neil

Amstutz: (nimmt eine Quittung hervor) Lueged Sie, ich han sogar en
Quittig!

Silvia: Das wott ich gar ned gseh. Was mached Sie denn mit ihm?
Amstutz: Ich wott doch mit ihm no echli Gald verdiene.

Silvia: Erpressig?

Amstutz: Nei, nattrlich ned. Ich verchauf ihn denn wiiter.

Silvia: Wiiterverchaufe...?

Amstutz: Aber erscht, wenn er tot isch.

Silvia: (schluckt leer) ...tot isch?

Amstutz: Jo. Drum wird ich ihn hit no... (zeigt Halsabschneiden an und
macht dazu das passende Gerausch)

Silvia: Sie... Sie... Sie... wand ihn... (macht das Gerdusch nach)
Amstutz: Das isch schliesslich min Bruetf.

Silvia: Denn sind Sie jo gar kein Reporter...?

Amstutz: Nei!

Silvia: Sie sind en Kriminelle!!! (stellt Flasche Weisswein und Glas auf dem
Tisch ab)

(Amstutz geht langsam auf Silvia zu. Silvia fuhlt sich bedrangt und weicht aus)
Amstutz: Uberhaupt ned. Es isch en ehrlichi Arbet.
Silvia: ...en ...ehrlichi ...Arbet?

Amstutz: Sie chond jo nochher au devo profitiere und s Fleisch &asse.
(Amstutz treibt Silvia um den Tisch. Fir Silvia wirkt die Situation immer
abstruser und scheint sich zuzuspitzen)

Silvia: Fleisch asse...?
Amstutz: Das git sicher no en guete Sunntigsbrote.

Silvia: Hilfe! En Psychopath! Hilfe!!! (Sie nutzt die Chance zur Flucht und
rennt durch die Tire ab. Die Ture bleibt offen)

Amstutz: Was Psychopath? Tsss! Die hett doch ned alli Tassli im
Schrank... oder sicher ned i de richtige Reihefolg.

13. Szene:
Amstutz, Lunzi, Ambros

Lunzi: (tritt ein, die Hande halt er in die Luft, da sie noch voller Melkfett sind, die
Ture bleibt offen) Guete Tag.

Amstutz: Griezi. Sind Sie de Herr Hueber?

(Lunzi und Amstutz stehen sich gegeniiber. Ambros tritt nach kurzer Pause ein,
auch er hat die Hande voller Melkfett und streckt sie in die Hohe. Ambros steht im
Riicken zu Amstutz. Amstutz bemerkt anfinglich noch nichts von Ambros’
Anwesenheit)

Lunzi: Jo, de bin ich. Chume grad friisch us em Stall. Det han ich grad en
Malcherfett-Massage gmacht.

Amstutz: Interessant...

Lunzi: Und de Ambros hett mir &ntlich emol bim Schaffe ghulfe.
Amstutz: Ambros?

Lunzi: De Herr hinder lhne.

Ambros: Hallo!

Amstutz: (erschrickt und dreht sich um) Jesses!

Lunzi: Sie miend ned verschrecke. Er isch en zahme. Ich wott ihn aber
lieber zum Chnéacht umpole.

Amstutz: (immer noch eingeschiichtert) Aha.

Ambros: Abtaschte! (will Amstutz abtasten) Goht ned — han dréckigi Hand!
Amstutz: Bi mir gits sowieso nlit abztaschte.

Lunzi: (gibt Ambros wie eine Art Hundebefehle) Ambros! Platz!

Ambros: (wimmert und winselt, geht abseits) Whhh...

Lunzi: (betrachtet die Hande, stolz zu sich) Also wenn ich ned Chueh-
Manatscher war, chonnt ich glatt en Schonheits- und Massagesalon
fur Chieh uftue. Das wurd jedes Wase schon entspanne...

Amstutz: Jo, entspanne war guet. Vorher isch ndmlich en Frau do gsi. Die
hett sich ziemlich abnormal ufgfiiehrt. Silvia hett sie gheisse.

Lunzi: Jo, die isch meischtens abnormal. S Abnormale isch bi dere quasi d
Normalitat.

Amstutz: Jaso...
Lunzi: Und Sie sind?

Amstutz: Entschuldigung, dass ich mich nonig vorgstellt han. Min Name
isch Amstutz.

Lunzi: De neu Metzger — klar! De Muni wér scho fascht parat zum Abhole.
Amstutz: Sehr guet.

Lunzi: GoOnd Sie nume in Stall Gbere goh luege. Sie chond ihn jo grad
lilade. (geht in Richtung Kiiche) Sie entschuldiged mich. Ich muess
unbedingt goh d Hand wasche... (ruft zuriick) Und ndhmed Sie no
das rote Biechli mit. Das mit em Chrizli druffe. Det sind alli wichtige
Informatione zum Stier iitreit...

Amstutz: Guet, danke! (schaut sich um)

Lunzi: Sehr garn gscheh...! (zu Ambros) Ambros, chum schoén Pfotli
wasche! (ab in die Kiche)

Ambros: Verstande! (Lunzi nach, ab)

Amstutz: Ah, do isch es! (packt falschlicherweise den Pass, steckt ihn in die
Jackentasche) Antlich klappt alles!

-31 -



14. Szene:
Amstutz, Heidi

(Heidi tritt rasant ins Wohnzimmer ein. Sie hat ein selbstgemaltes Plakat dabei mit
der Aufschrift ,, Stier in Freiheit )

Heidi: Achtung! Jetzt bin ich do!!
Amstutz: Jesses!

Heidi: Was?!?

Amstutz: Sind Sie vom Aff bisse?

Heidi: Nei! Uberhaupt ned. Und wenn, denn sicher ned vomene Aff. Min
Name isch Heidi Zuberbliehler und ich bin Tierschutzaktivistin und
Uberzitgti Veganerin.

Amstutz: Nomol so en Duredraihti...
Heidi: Ich bin dohi cho, um es Labe z rette.

Amstutz: S dunkt mich! Sie als Veganerin sind doch grausam: En Sau
chan devo laufe, wenn mer sie wott asse. En Salat chan das ned.

Heidi: Sehr witzig! Alte Spruch. Ich isse dank ned nume Salat.

Amstutz: Stimmt. FUr en Veganer git s jo nutt Schoners als is Gras z
biisse.

Heidi: lhne liit anschiinend s Tierwohl ned am Harz.

Amstutz: Nei, meischtens chli tidfer. Im Buuch unde.

Heidi: So grausam! Und harzlos! Hand Sie denn keis Lieblingstier?
Amstutz: Momoll. De Fleischvogel.

Heidi: Ha ha — luschtig...

Amstutz: Ich gib Ihne r&cht. Es muess jo scho ned immer Fleisch sii. Ich
trAume scho lang vo mim Lieblingsasse us de Chindheit... aber das
han ich leider scho lang nime gha.

Heidi: Ich ghore de Tierschutzvereinigung ,Freiheit fur Bauernhof-Tiere®
aa. Ich lies i dene Landwirtschaftsmagazin amigs, wer es Tier uf d
Schlachtbank wott bringe. Und drum han ich gwuisst, dass ich
schleunigst muess do ane cho.

Amstutz: Sie chomed aber chli z spoot. Das Tier ghort namlich scho mir!
Ich has vom Larchehof scho abkauft.

Heidi: Was?

Amstutz: Wien ich s sage... und jetzt gang ich emol de Prachtsstier goh
aaluege... (ab)

Heidi: Hei! De chan doch ned eifach abhaue!!! (ihm nach, ab)

15. Szene:
Lunzi, Ambros

(Lunzi und Ambros treten mit sauberen Handen aus der Kiiche ein)
Lunzi: Ich han immer meh Freud a dir, Ambrosius.

Ambros: Danke. Guets Vertraue isch wichtig. Vor allem, wenn Sie Prinz
sind.

Lunzi: Vertraue isch au wichtig, wenn ich kein Prinz bin. Ich muess sage,
us dir chénnt no en Chnéacht warde.

Ambros: Momoll. Es hett mir Freud gmacht bi de Chiieh.

Lunzi: Ich séages jo immer: Chieh sind die zauberhaftiste, wiibliche
Gschopf uf dere Arde.

Ambros: Das isch Ihri Meinig, Herr Hueber!

Lunzi: Jetzt sdg mir doch ned immer ,Herr Hueber®.

Ambros: Aber Herr Hueber, Sie heissed doch eso.

Lunzi: Ich glaub, mir miend emol zame uf d Gsundheit trinke.

Ambros: Gsundheit? Aber ich bin doch scho fit! (betrachtet seine Muskeln)
Lunzi: Du muesch no viel lehre... wart do! ...Ich hole 6ppis us em Chéller.
Ambros: (will aufstehen und ihm nach) Aber ich muess doch...

Lunzi: (unterbrechend) Du wartisch do ganz brav uf mich. (tatschelt und
streichelt ihn wie ein Hund)

Ambros: Sehr wohl.

Lunzi: Bin grad wieder do, Ambrosli... (huscht ab in die Kiiche)

16. Szene:
Heidi, Ambros

Heidi: (tritt schnell ein) Ich bruche Untersttitzig! Hey Sie!
Ambros: (schnellt auf) Stopp!

Heidi: Mich stoppt gar nuaat!!!

Ambros: (stellt sich mannsgross vor Heidi hin) Doch!

Heidi: Aber bitte au! Was wott en Frosch im Aazug mir scho aatue!
Ambros: (verdattert) H&?

Heidi: Sind Sie de Buur vom L&rchehof?

Ambros: Gsehn ich 6ppe so uus?

Heidi: Also ned... hetti jo chénne sii.

Ambros: Was mached Sie do?

Heidi: Ich bin do, um es Labe z rette! Subito!! Chomed Sie!!
Ambros: Was?

Heidi: Uf em Larchehof wird glii en Mord stattfinde!! Und ich wott das
verhindere.

Ambros: En Mord? Das wird ich verhindere. Ich bin Bodyguard.
Heidi: Also los, denn chommed Sie! Es isch dringend!
Ambros: Wohi?

Heidi: Ubere in Stall! (rennt ab)

17. Szene:
Ambros, Lunzi

Ambros: In Stall?! Aber de Herr Hueber isch doch det i d Chuchi...?!

Lunzi: (tritt aus der Kiche mit einer Flasche Krauterschnaps ein) Ich bin
wieder do!

Ambros: Ah! Sie sind do. In Sicherheit. (Ambros wirkt erleichtert und froh,
dass Lunzi wieder da ist. Heidi hat er somit schnell vergessen)

-34 -



Lunzi: Und was flur en Sicherheit. | de N6chi vo dem Flaschli fihl ich mich
deheim... (prasentiert es dem Publikum, holt anschliessend zwei Glaschen
und schenkt ein)

Ambros: Vorher isch ebe 6pper do gsi und ich han gmeint, Ihne sdll s
Labe gnoh warde...!!

Lunzi: So en Mischt. Mir wird jetzt denn grad wieder friisches Labe gah!
Ambros: Wie meined Sie das?

Lunzi: (lberreicht Ambros ein Glaschen) Sado.

Ambros: Was isch das?

Lunzi: Oppis zum Trinke.

Ambros: Aber ich dorf doch ned trinke wahrend de Arbetsziit!

Lunzi: Denn gib ich dir jetzt foif Minute Pause. Nimm.

Ambros: Ich bin amigs leider schnell betrunke. Ich vertrdge quasi nadt. Ich
bin scho noch eim Mon Chéri aagheiteret.

Lunzi: Jaso. Aber die Monarchie isch viel liechter. Nume 70 Prozent. So
mach jetzt!

Ambros: Und was isch das?

Lunzi: Eigentlich nur Wasser. Mit echli Aroma.
Ambros: So?

Lunzi: Hett nur Chriter und Chritli drin. Sozsage sehr gsund.
Ambros: Ahal

Lunzi: Prost!

Ambros: Zum Wohl! (beide trinken)

Lunzi: Guet, gall?

Ambros: Bitzeli starch!

Lunzi: Das isch nume bim erschte eso... (schenkt nach)
Ambros: Aber ned z viel!

Lunzi: Kei Angscht, nume bis zum Glaslirand.

